
Kirish. Ta’lim insonning kognitiv faoliyatining eng murakkab turlaridan biri bo‘lib, individual psixik 
rivojlanish va bilimlarni egallashni sezilarli darajada tezlashtiradi. Professor-o‘qituvchi faqat o‘quv 
jarayonida bilim berish bilan cheklanib qolmaydi, balki bu jarayonda talabaga ta’sir qiladi, bu esa ularning 
o‘qishini yanada faollashtiradi, natijada talaba o‘quv jarayonining faol ishtirokchisiga aylanadi. Ta’limdagi 
yutuqlar birinchi navbatda professor-o‘qituvchiga bog‘liq. Mutaxassis sifatida u o‘z fanini chuqur bilishi, 
pedagogik muloqot ustasi bo‘lishi, pedagogik-psixologik va uslubiy bilim va ko‘nikmalarga ega bo‘lishi, 
turli pedagogik vaziyatlarni darhol o‘rganish va baholash qobiliyatiga ega bo‘lishi, pedagogik ta’sirning 
maqbul usullari va vositalarini tanlashi kerak. Ta’limning asosiy vazifasi shaxsni ilmiy bilim, ko‘nikma va 
malakalar bilan qurollantirishdir. Ta’lim insonning kognitiv faoliyatining bir turi sifatida bir nechta ma’noni 
anglatadi. Ya’ni: ta’lim olganlarda bilim, ko‘nikma va malakalarni shakllantirish, ularda dunyoqarash, fikr va 
e’tiqodlarni shakllantirish va qobiliyatlarini rivojlantirish. Ta’lim orqali yosh avlodga inson tajribasi orqali 
to‘plangan bilimlar beriladi, zarur ko‘nikma va malakalar rivojlantiradi [1-3].

Shu o‘rnida zamonaviy pedagogikada ikkita tushuncha faol qo‘llaniladi: “individual ta’lim traektoriyasi” 
va “shaxsiy ta’lim yo‘nalishi”. Ushbu toifalar xususiy va umumiy bo‘lib, birinchisi ta’lim jarayonida 
talabalarning imkoniyatlarini ro‘yobga chiqarishning shaxsiy usuli sifatida qaraladi. Ikkinchisi esa qo‘shimcha 
o‘qitish tizimida kengroq qo‘llaniladi [4-7].

Talabalarning individual ta’lim traektoriyasini shakllantirish uchun pedagogik-psixologik holatini va 

mutaxasislik fani bo‘yicha bilim darajasini va aniq maqsadlarni aniqlash kerak. Ushbu jarayonni amalga 
oshirish uchun bir nechta usullar mavjud.

Birinchisi, bilim oladigan talabaning pozitsiyasi aniq ko‘rsatiladigan dastur yaratish zarur. U individual 
ta’lim traektoriyasini qurishni boshlashi kerak, bu uning potentsial imkoniyatlarini, kognitiv jarayonning 
xususiyatlarini, zaif tomonlarini hisobga olgan holda amalga oshiriladi.

Ikkinchi tamoyil atrof-muhit sharoitlarini insonning rivojlangan qobiliyatlari bilan bog‘lash zarurligini 
nazarda tutadi. Bu tamoyil ta’limni rivojlantirishning hozirgi sharoiti va istiqboliga mos keladigan vazifalarni 
doimiy ravishda belgilash orqali ifodalanadi. Ushbu tamoyilga e’tibor bermaslik butun pedagogik jarayonning 
yaxlitligini buzishga olib kelishi mumkin. Bundan tashqari, bu shaxsiyatning o‘zini yoki tizimdan kognitiv 
faoliyat qadriyatlarini yo‘qotishiga yordam berishi mumkin.

Uchinchi asosiy pozitsiya insonni individual ta’lim traektoriyasining tashabbuskorligi amalga 
oshiriladigan texnologiyaga olib borish zarurligini aks ettiradi.

Yuqorida bayon etilgan ta’lim dasturi quyidagicha ko‘rib chiqiladi:
Pedagogik jarayonning shaxsiy yo‘naltirilganligi tamoyilini amalga oshirishga imkon beradigan bilim. 

Turli xil ehtiyoj va imkoniyatlarga ega bo‘lgan talabalarning taqdim etilgan ta’lim standartiga erishishini 
ta’minlaydigan shartlarni belgilash orqali amalga oshiriladi.

Shaxsiy xususiyatlar hisobi bilan yaratilgan shaxsiy usul. Dasturning individual traektoriya sifatida 
ta’rifi uning yetakchi xarakteristikasi bo‘lib xizmat qiladi. Ushbu talqinni amalga oshirishni tanlash 
talabalarning shaxsiy xususiyatlariga bog‘liq bo‘lgan hollarda standartga erishish usullarining noyob 
modelini shakllantirishga imkon beradi.

Yuqorida bayon qilingan tahlillarni e’tiborga olib pedagogika oliy ta’lim muassalar talabalariga umumiy 
fizikaning “Elektromagnetizm” bo‘limini o‘qitishda individual ta’limning ahamiyati qay darajada ekanligini 
ko‘rib chiqamiz. Pedagogika oliy ta’lim muassalarida “60110700-Fizika va astronomiya” ta’lim yoʻnalishida 
tahsil olayotgan talabalariga umumiy fizikaning “Elektromagnetizm” boʻlimi uchun ajratilgan mashg‘ulot 
soatlari quyidagicha taqsimlangan (1-jadval).

1-jadval 

Mashg‘ulot turi Ajratilgan 
soat 

Ma’ruza mashg‘ulot 44 
Amaliy mashg‘ulot 46 
Mustaqil ta’lim 90 
Talabalarning jami o‘quv va o‘qitish soatlari  180 

 
Bunda umumiy hisobda 180 soat ajratilganini ko‘rishimiz mumkin. Bu esa oʻz navbatida ma’ruza 

mashg‘ulot, amaliy mashg‘ulot va mustaqil ta’limga ajratilgan mashg‘ulot soatlari mobaynida umumiy 
fizikaning “Elektromagnetizm” boʻlimga doir barcha mavzularni qamrab olishning imkoni yo‘q shuning 
uchun fan dasturiga kiritilmagan mavzularni talabalar o‘zlari individual ravishda o‘rganishlari kerak bo‘ladi. 
Bunda professor-o‘qituvchilar oʻsha mavzuni o‘zlashtirishda talabalarning individual ta’lim traektoriyalarini 
rivojlantirish uchun yuqorida takidlab o‘tganimizdek bilim darajasini aniqlagan holda o‘z tavsiyalarini 
beradilar va biz buni quyidagi mavzu misolida ko‘rib chiqsak. 

Mavzu: Mgnitlanish ishi
Metodlar. Bu mavzuni talaba individual oʻrganishi uchun birinchi navbatda quyidagilarni bilishi lozim. 

Fikrlash-obyektiv borliqning predmetlarini va hodisalarini taqqoslash, tahlil qilish orqali bajariluvchi 
mantiqiy amal bo‘lib hisoblanadi. U o‘ziga quyidagilarni qamrab oladi:

-taqqoslash-predmetlar va hodisalar o‘rtasidagi o‘xshashliklar hamda farqlarni aniqlashdan iborat;
-tahlil-murakkab obyektni mustaqil mayda bo‘laklarga ajratish;
-sintez-turli mustaqil bo‘laklarni biriktirish, alohida bo‘laklarni yig‘indisidan butunga o‘tish;
-klassifikatsiya-predmet va hodisalarni muhim belgilari bo‘yicha guruhlarga va sinflarga ajaratish;
-umumlashtirish-turli dalillarni tanlab, ularni umumiy belgilari bo‘yicha fikran birlashtirib, umumiy 

xulosaga kelish;
-tizimlashtirish-turli elementlardan bir butun tizimni tuzish va ayrim elementlar o‘rtasidagi bog‘lanishlarni 

topish;
-induksiya-turli dalillarning mazmunini tahlil qilib, umumiy xulosa chiqarish;
-deduksiya-umumiy xulosalar asosida ayrim mustaqil fikrlarga kelish;
-abstraksiyalash-predmetning muhim xususiyatlari va bog‘lanishlaridan, boshqa muhim bo‘lmagan 

xususiyatlarni fikran ajratib olib, tahlil qilish va xulosa chiqarish;
-fikrlash-ongda tahlil qilish orqali predmetning o‘ziga xos muhim belgilarini aniqlash, boshqa 

predmetlardan farq qilish va tushunish;
-konkretlashtirish-ilmiy bilimlarni chuqurlashtirish, aniqlash va umumiy tushunchadan xususiyga o‘tish.
Natijalar. Endi yuqorida ta’riflangan ijodiy fikrlash metodlarining ayrimlari o‘ziga nimalarni qamrab 

olishini ko‘rib o‘taylik.
Taqqoslash
1. Taqqoslash obyektini va maqsadini aniqiang.
2. Taqqoslovchi obyektlarning o‘xshashlarini toping.
3. Taqqoslanuvchi obyektlar to‘g‘risida bilimlarni yetarli darajada ekanligini aniqiang.
Fizikadan o‘quv materiallarini o‘zlashtirish jarayonida talabalarda dialektik fikrlashni shakllantirishga 

o‘qituvchi alohida e’tibor berishi lozim. Bu o‘qituvchidan maxsus metodik tayyorgarlikni talab qiladi. Ayrim 
yuqorida aytilganlarni amalga oshirishni “Mgnitlanish ishi” mavzusi misolida ko‘raylik. Buni 1-rasmdagi 
blok-sxemadan foydalanib amalga oshirish mumkin.

Buning uchun quyidagilarni bajarish lozim:
 

 
1-rasm. Mgnitlanish ishining boshqa mavzularga bog‘liqligi

1-rasmdagi blok-sxemadan foydalanib, kerakli tushunchalarni solishtiring va ularning mantiqiy 
bog‘lanishini aniqiang;

-tushunchalarning farqlarini topish bo‘yicha quyidagi vazifalarni bajaring:
a) ferromagnit va paramagnitlarning farqini ayting.
b) Kyuriy temprato‘rasi va gisteresizning manosini o‘rganing. 
Klassifikatsiya
a) mavzu bo‘yicha adabiyotlarda berilgan hodisalarni, qonunlarni va asboblarni ajratib yozing.
b) mavzuga tegishli masalalarni masalalar to‘plamidan toping, ularni sizning fikringiz bo‘yicha 

murakkabligiga qarab joylashtiring.
d) kundalik hayotda kuzatganlaringizni, olgan bilimingizdan foydalanib ferromagnit, paramagnitlar, 

Kyuriy temprato‘rasi va gisteresizga bog‘liqligini jadval ko‘rinishida yozing.
Umumlashtirish
a) ferromagnit va paramagnitlar qanday qilib umumlashtirildi?
b) bu umumlashtirishning qanday yutuq va kamchiliklari mavjud?
Ta’rif berish
Tushunchaning ta’rifini asoslash uchun quyidagilar bajarilishi kerak:
-nimani asoslash kerakligini aniqlash.
-asoslash uchun qo‘laniluvchi dalillarni va ularning manbaini tadqiq qilish.
-dalillarni mustahkamlovchi ifodalarni va asosiy dalillarni ajratib olish va ularni tizimga keltirish [8-9].
Xulosa chiqarish
Berilgan hodisaning yuz berish sababini toping.

Uning muhim belgilari va o‘ziga xosligi nimada ekanligini aniqiang.
Hodisaning yuz berish qonuniyatini tekshiring.
Xulosa va tavsiyalar.
Ushbu maqoladan quydagicha xulosaga kelishmiz mumkin, individual ta’lim traektoriyasi har bir talaba 

uchun oʻquv dasturini tuzishni oʻz ichiga oladi. Talabaning bilim darajasiga e’tibor qaratiladi: u mustaqil 
ravishda oʻzining ta’lim dasturini quradi va amalga oshiradi. Shu bilan birga, professor-oʻqituvchilari 
talabaga faqat oʻz rivojlanish yoʻlini tanlash toʻgʻrisida qaror qabul qilishga, shuningdek tanlangan ta’lim 
yoʻnalishini amalga oshirishga yordam beradi. 

Ishlab chiqilgan individual ta’lim traektoriyasi dasturi asosida umumiy fizikaning “Elektromagnetizm” 
bo‘limini urganish talabalarning bilim darajasini hozirgi zamon talablariga mos holda urganishga olib keladi.

